
 

     

Za više informacija o Medicaidu na 
internetu, pogledajte: 

www.cms.hhs.gov/home/medicaid

• •  •

Ova brošura je napravljena uz pomoć 
informacija i resursa sljedećih agencija:

Centers for Medicare and Medicaid Services

Administration for Children and Families

U.S. Dept. for Health and Human Services

Ova brošura je finansirana iz fondova 
Department of Health and Human Services 

Office of Refugee Resettlement 
(Ureda za naseljavanje izbjeglica Odsjeka 

za zdravstvo i socijalnu skrb).

Medicaid i zdravstveno 
osiguranje
Medicaid and 

Health Insurance
(Bosnian)

li vaš plan osiguranja. Ako imate 
osiguranje uvijek nosite uza se 
karticu osiguranja. 

ZAŠTO BIH UZIMAO/LA ZDRAVSTVENO 
OSIGURANJE?
Zdravstvena njega u SAD je jako 
skupa. Ako trebate u bolnicu morat 
ćete platiti sve troškove ako nemate 
osiguranja. Ako imate osiguranje 
ono će vam snositi dio troškova. 
Sa zdravstvenim osiguranjem ste 
finansijski zaštićeni. 

KAKO MOGU IMATI ZDRAVSTVENO 
OSIGURANJE ZA DJECU?
Neki poslodavci obezbjeđuju 
osiguranje za svoje zaposlenike i 
njihove porodice. Većina država 
daje zdravstveno osiguranje 
besplatno djeci iz porodica s niskim 
primanjima. Pitajte socijalnog 
radnika o državnim planovima u 
vašoj državi. 

ŠTA AKO NE MOGU PRIUŠTITI 
DA PLATIM ZA ZDRAVSTVENO 
OSIGURANJE?
Možda možete dobiti osiguranje 
kroz poslodavca ili kroz poslodavca 
supruga/e. Neki poslodavci plaćaju 
sve ili dio mjesečnih troškova 
zdravstvenog osiguranja. Važno 
je razmisliti da li posao na kojem 
radite nudi zdravstvene beneficije. 
Imati zdravstvene beneficije je 
važno i može zaštiti vašu porodicu 
u hitnim situacijama. Pitajte 
socijalnog radnika za savjet o 
zdravstvenom osiguranju i drugim 
zdravstvenim programima. 

KONTAKT INFORMACIJE:
riht@uscridc.org
U.S. Committee for Refugees and 
Immigrants

Washington, DC 20036
Telefon: 202 • 347 • 3507
Faks: 202 • 347 • 7177
www.refugees.org



MEDICAID I ZDRAVSTVENO 
OSIGURANJE

Zdravstvene usluge u SAD nisu 
besplatne i mogu biti jako skupe. 
Izbjeglice mogu dobiti pomoć 
za pokrivanje zdravstvenih 
troškova kroz programe koji 
se zovu “Medicaid” i “Refugee 
Medical Assistance” (Zdravstvena 
pomoć za izbjeglice). Drugi ljudi 
i porodice kupuju zdravstveno 
osiguranje kroz posao ili sami. 
Ova brošura objašnjava kako 
izbjeglice mogu koristiti Refugee 
Medical Assistance, Medicaid i 
zdravstveno osiguranje da plate za 
zdravstvene usluge. 

ŠTA JE MEDICAID?
Medicaid je program medicinske 
pomoći koji pomaže porodicama s 
niskim primanjima da plate dio ili 
sve medicinske troškove. Porodice 
izbjeglica s djecom mogu dobiti 
Medicaid kada dođu u Sjedinjene 
Američke Države. Svaka država 
ima različite uvjete vezane za to ko 

može dobiti Medicaid i koliko dugo. 
Pitajte svog socijalnog radnika o 
uvjetima Medicaid programa u 
vašoj državi. Ako ste na Medicaidu 
trebate imati Medicaid karticu s 
brojem. 

KOJE SU VRSTE MEDICAID PLANOVA?
Različiti Medicaid planovi imaju 
različite doktore koji rade na 
različitim lokacijama. Pobrinite se 
da izaberete plan koji ima doktora u 
vašoj blizini. Možete poštom dobiti 
formulare o različitim planovima. 
Nastojte izabrati plan koji je dobar 
za vas ili pitajte socijalnog radnika 
za pomoć. 

KO MI MOŽE POMOĆI DA DOBIJEM 
MEDICAID?
Vaš socijalni radnik vam u Odsjeku 
za socijalne usluge može pomoći 
popuniti molbu za Medicaid u 
prvom mjesecu kada dođete u 
SAD. Poštom ćete dobiti karticu 
koju možete koristiti u bolnici. 

ŠTA AKO NE ISPUNJAVAM UVJETE ZA 
MEDICAID?
Izbjeglice mogu biti na Medicaidu 
7 godina ako ispunjavaju uvjete 
u svojoj državi. Izbjeglice koje 
nemaju djecu i zarađuju puno 
vjerovatno ne ispunjavaju uvjete 
za Medicaid. Izbjeglice koje 
nemaju pravo na Medicaid mogu 
dobiti Refugee Medical Assistance 
(Zdravstvena pomoć za izbjeglice) 
prvih 8 mjeseci nakon što dođu u 
SAD. Refugee Medical Assistance 
je na raspolaganju izbjeglicama, 
azilantima, osobama s Kube 
i Haitija, te žrtvama trgovine 
ljudima. 

AKO SAM NA MEDICAIDU, GDJE DA 
IDEM ZA ZDRAVSTVENU NJEGU?
Neke bolnice i doktori u Americi 
prihvataju Medicaid, a neki ne. 
Uvijek prije pregleda nazovite 
doktora i provjerite prihvata li vaš 
Medicaid program. 

KOLIKO DUGO MEDICAID TRAJE?
Nakon prvih 8 mjeseci u SAD, 
izbjeglice više nemaju pravo na 
Refugee Medical Assistance, ali 
još uvijek mogu imati pravo na 
Medicaid. Važno je da porodice 
izbjeglica dobiju sve vakcine u 
prvih osam mjeseci dok su 
besplatne. Nakon što se Medicaid 
prekine, plaćeno zdravstveno 
osiguranje može pomoći 
porodicama da pokriju troškove 
zdravstvene njege. 

ŠTA JE ZDRAVSTVENO OSIGURANJE?
Zdravstveno osiguranje je program 
koji pomaže pokriti troškove 
zdravstvene njege. Osoba može 
svaki mjesec uplaćivati novčani 
iznos osiguravajućoj kući ili može 
odabrati da joj se taj iznos odbija 
od platnog čeka. Ako se osoba 
razboli, osiguravajuća kuća snosi 
dio medicinskih troškova. Neke 
bolnice ne prihvataju određene 
planove osiguranja. Prije nego 
odete doktoru provjerite prihvata 


